
Ndugu na dada katika Kristo,
Kufuatia maono dhahiri yaliyopokelewa Julai 2000, wito wa Wakristo kote Afrika na kisha duniani kote, kwa siku ya toba na maombi, “wendo” usio kifani wa maombi ya pamoja “ulitanda” juu ya Afrika na dunia.

Siku ya Maombi ya Dunia imeona mamilioni ya Wakristo wakiungana katika siku ya toba na maombi ya pamoja. Tarehe 27 Mei 2007, waumini kutoka katika mataifa 204 kwa mara nyingine yaliungana duniani kote. Mwangwi wa maombi mazito sana kwa ajili ya mageuzi yalisikika kutoka katika viwanja vya michezo, mashamba ya wazi, vituo vya jamii na kujaza mataifa kwa utukufu wa Mungu.

Tarehe 11 Mei 2008, Mungu tena anayaita mataifa kutoka Kaskazini, Kusini. Mashariki na Magharibi ili kuanza safari hii pamoja naye. Mungu anatembea katika nguvu zake za kutisha na anatupa changamoto ya kuwa sehemu ya safari hii. Ni safari ambayo sio juu yetu, bali juu ya ulimwengu ulio katika uhitaji mkubwa wa utukufu na upendo wake wa huruma. Ni wito wa kuitikia mwaliko wake ili “kujinyenyekesha, kuomba, kuutafuta uso wake na kuacha njia zetu mbaya,” (2 Nyakati 7:14). Na asikie maombi yetu, asamehe makosa yetu na kuiponya nchi yetu.

Kwa unyenyekevu ninakualika ujiunge na mamia ya maelfu ya Wakristo tunapoutafuta uso wa Mungu, na kuamini kwamba kila moja ya mataifa 220 ya dunia litaona waumini walio tayari kusimama mahali palipobomoka kwa ajili ya taifa lao.

Na tuuone utukufu wake.

Graham Power

Siku ya Maombi ya Dunia
              Wote pamoja..mahali pengi.
“Hata ilipotimia siku ya Pentekoste walikuwako wote mahali pamoje.” — Mdo 2:1
Mwito wa Toba na Maombi. Mwanzo wa karne mpya, waumini wengi katika Mji wa Rasi, Afrika ya Kusini, walihisi Mungu akiwaita kumtafuta katika toba na maombi na kuwaita watu nchini kwao kote ili kukusanyika katika maombi ya pamoja kwa ajili ya miji na taifa lao. Watu walijaza kumbi na viwanja vya michezo vya kila ukubwa. 

Hatimaye makusanyiko kama hilo—wote wakikutana siku ile ile ya mwaka—yaliongezeka kote katika Afrika, Mwaka kwa mwaka, mamilioni zaidi walimtafuta Mungu pamoja kutoka karibu kila mkondo au mapokeo ya imani ya Kikristo katika kila nchi ya bara hilo. Wakristo wa Kiafrika walitoa wito uleule kwa ajili ya toba na maombi kwa waumini ulimwenguni kote. Matokeo yalikuwa Siku ya Maombi ya Dunia ya kwanza kwenye Jumapili ya Pentekoste mnamo 2005, ikikusanya watu waliokadiriwa kuwa milioni 200. 

Toka upande mmoja hadi upande mwingine wa uso wa dunia. Mnamo 2006 na tena 2007 Jumapili ya  Pentekoste, hata idadi kubwa ya Wakristo walikusanyika karibu katika kila nchi ya dunia. Wendo unaendelea kuenea na kuwa na kina, ukijaza viwanja vikubwa vya michezo, ukijaza nyumba kwa vikundi vidogo, ukimwaga kwenye viwanja vya wazi wa vijiji vidogo, kufurika kila saa na kuunganisha makanisa mengi katika maombi kwa ajili ya utukufu mkuu wa Kristo na baraka za mataifa yote. Tarehe 11 Mei 2008, Wakristo watakusanyika tena ili kuomba na kutubu kwa mioyo ya kweli na matumaini ya pamoja.

Kumi ikiongoza kwenye Moja ikifuatiwa na Tisini
Tunaweza kupata msukumo kwa ajili ya Siku ya Maombi ya Dunia katika sehemu tatu za kuzaliwa kwa Kanisa: siku kumi za maombi ya siku zote yakiongoza kwenye Pentekoste, siku moja ya maombi yakishuhudiwa na mji wote na siku za baraka zilizofuatia. Kwa sababu hizi, Siku ya Maombi ya Dunia ina sehemu tatu.

Siku kumi ya maombi ya siku zote: 1-10 Mei 2008. Siku ya Kupaa , Mei 1, mamilioni ya Wakristo watatafuta njia ili kuomba mchana na usiku kwenye siku zote kumi zinazoongoza kwenye Pentekoste, kufuatia kiolezo cha wafuasi wa Kristo kabla ya Pentekoste ya kwanza.

Siku ya Maombi ya Dunia: 11 Mei 2008. Jumapili ya Pentekoste , Wakristo karibu katika kila nchi watakusanyika ili kuomba. Wengi watakusanyika katika vikundi vidovidogo nyumbani. Wengi watakusanyika katika viwanja vikubwa  na sehemu za kukutania za hadhara. Katika sehemu zingine, runinga, redio na tovuti zitasaidia kuwaunganisha na kufungamanisha maombi yetu hata kwa zaidi.

Siku tisini za baraka: 12 Mei hadi 9 Agosti 2008.  Kama katika Pentekoste ya kwanza, Wakristo waliogeuzwa huzigeuza jumuiya zao wanapojitoa kwa Mungu kama vyombo ambavyo kwavyo maombi yao yanaweza kujibiwa. Siku ya Maombi ya Dunia inatazamia kufanya au kuendeleza ushirikiano wa mahali pamoja kati ya wachungaji, makanisa, viongozi wa misheni na biashara, ili kuleta baraka za kivitendo za kimageuzi kwa jumuiya zao.
Kuomba Mambo Makubwa
Kwa ajili ya Utukufu wa Kristo na Baraka za Mataifa
Kwa maana dunia itajazwa maarifa ya utukufu wa Bwana kama maji yafunikavyo bahari.

— Habakuki 2:14
Baada ya Yesu kupokelewa mbinguni, wafuasi wake wa kwanza walikusanyika katika chumba ghorofani  kufanya kama Yesu alivyowaambia: kungojea  “ kile Baba alichoahidi.”  Walikuwa wakiomba zaidi kwa ajili ya ustawi binafsi wa kiroho. Kupokea Roho wa Mungu kulikuwa ni mwanzo tu wa yote ambayo Mungu angefanya ili kumaliza kila kitu alichoahidi kwa ajili ya ulimwengu wote.

Shauku iliyojazwa tumaini kwa ajili ya ahadi za Mungu. Tunavyosikiliza kile kilichomiminika kutoka kwa hawa watu katika siku zilizofuata Pentekoste, tunaweza kupata mawazo ya jinsi walivyoomba wakati wa siku hizo kumi. Waliomba kwa shauku ya bidii iliyojaa tumaini kwa ajili ya Mungu kutimiza ahadi zake duniani kote. Maombi yao yalitokeza kutoka kwenye Neno la Mungu lililoandikwa. Mafundisho ya Kristo juu ya ufalme wa Mungu yaliwasha tumaini lao kwa ajili ya kuendelezwa kwa upendo na nguvu za Kristo miongoni mwa watu wote.
Kuomba kwa kuendelea—kuelekea mambo makubwa mbele ya Pentekoste. Kama walivyoshangaa siku ya Pentekoste, maelezo ya Matendo yanasema kwamba waliweka violezo vya kuendelea kuomba baada ya Pentekoste. Kama wangekuwa na sisi leo, huenda wangekuwa wakiomba kwa ajili ya Mungu kumimina Roho wake na kuwatumia watu wake kwa njia kuu zaidi.
Uwe tayari kukutana na Mungu.
Jibu wito wa Mungu. Siku ya Maombi ya Dunia kimsingi ni wito kutoka kwa Mungu ili kukutana naye pamoja na wengine wengi ili atubadilishe na kuleta yote anayotaka miongoni mwa mataifa. Kama unasoma hii, huenda umemsikia Mungu akikuita pia. Na ameweka tumaini fulani moyoni mwako, namna ya shauku ambayo hatakwenda kuacha mambo kama yalivyo, bali badala yake, anakwenda kutufanya kama Yesu. Licha ya utusitusi wa uovu unaokithiri, anakwenda kuponya familia nyingi, nchi na watu kiasi kwamba dunia itafunikwa na mng’aro na kicheko cha utukufu, mkabala na giza.

Kumtafuta Mungu kutoka katika 2 Nyakati 7:14-16. Katika kila moja ya zile siku kumi utapata njia ya kuomba kutoka katika kifungu hiki kinachojulikana sana. Omba kwa uaminifu wote ulio nao, kama vile ungekuwa unajibu kuitwa shaurini kutoka kwa Mungu.

Toba ni karama. Na tumwombe Bwana wetu atupe nyakati za kugeuka kutoka gizani ili tuweze kuenenda nuruni kana kwamba hatujawahi kufanya hivyo kabla. Ondokana na taratibu zako kwa kufunga au kuunganika na wengine ili kuomba pamoja nawe. 


Wakati umefika. Na tuwe tayari kukutana na Mungu.
**********************************
Siku Kumi za Maombi ya Siku Zote
               Mei 1 - 10

Ombeni kijumla. Kusanyikeni mahali pamoja. Anzeni sasa.
1. Tafuteni njia za ubunifu za kukusanyika. Wengi wanatengeneza minyororo ya maombi ili kuwasha moto mkubwa wa maombi ya saa 24 kwa siku katika siku zote kumi. Wengine wanatafuta njia za kukusanyika kwa maombi ya saa moja au mbili yenye lengo. Baadhi wanafunga. Wengine wanapanga mikutano ya simu ili kuomba na watu walio mbali sana. Tafuta jinsi Roho Mtakatifu anavyoweza kuwa anakupa njia mpya ili kuita familia na marafiki kuomba. 

2. Omba kwa lugha mbalimbali. Mwongozo huu wa maombi unatafsiriwa katika takribani lugha hamsini ili mamilioni ya Wakristo ulimwenguni kote wawe wanaomba maombi haya. Ona www.globaldayofprayer.com ili kupata tafsiri zinazopatikana katika baadhi ya lugha zingine, ikijumuisha Kihispania. 
3. Watoto wanaomba!  Tafsiri maalumu ya mwongozo huu wa maombi umetayarishwa kwa ajili ya watoto.   Itafute kwenye www.globaldayofprayer.com/children. Itasaidia familia nyingi kuomba pamoja. Tafuta njia za ubunifu ili kuwasaidia watoto kupaza sauti zao pamoja.

4. Vijana watakuwa wakiomba kwa muda wote. Katika siku zetu, vijana wamekuwa wakimtafuta Mungu kwa nguvu ambayo imeonekana kwa nadra katika historia. Katika nchi nyingi watakuwa wakiunganika katika maombi yasiyo na ukomo kwa siku zote kumi. Vijana wametayarisha mpenyo maalumu wa mwongozo huu wa maombi uliobuniwa ili kuchochea na kumakinisha maombi ya vijana wa kila umri. Tafuta tafsiri hii ya mwandani kwenye www.globaldayofprayer.com/youth.

Jinsi ya Kutumia Mwongozo huu wa Maombi
1. Weka kina cha maombi yako katika maandiko. Kila kifungu cha siku kutoka latika kitabu cha Matendo kinatoa msingi thabiti wa kuomba kwa matumaini dhahiri. Gundua zaidi kwa kuangalia kwa makini vidokezi  vya kivitendo vya usuli kwa ajili ya mada ya kila siku katoka tovuti kwenye www.globaldayofprayer.com/tendayhelp. 

2. Noa kuomba kwako kwa kuinua mambo mahususi. Utakuta mambo mahususi yanayohusiana na mada ya siku yameorodheshwa. Noa maombi yako kwa mambo haya mazito kwa kujifunza zaidi juu ya jinsi mambo haya yanavyoathiri jumuiya yako. Katika kipimo cha kidunia, tafuta zaidi kwenye www.globaldayofprayer.com/tendayhelp. 

3. Lenga maombi yako pamoja na wengine.  Ndiyo, unaweza kuomba mwenyewe, lakini kwa nini usiwahamasishe wengine waombe pamoja nawe? Au tumia mada hizi za maombi katika mikutano iliyopo ya maombi. Tafuta maoni juu ya jinsi ya kuwezesha vipindi vya maombi vya ubunifu na vyenye nguvu kufuatia mada hizi kwenye www.globaldayofprayer.com/tendayhelp.

SIKU YA KWANZA Alhamisi Mei 1

Kufukuzia UFALME WA KRISTO

Kwa ajili ya nguvu inayogeuza ya ufalme wa Kristo
Kuhusu: giza la kiroho, faraka za kanisa, ukandamizaji wa kiuchumi
• Kwa ajili ya mioyo ya watu kuwaka kwa upendo na utii wa uaminifu kwa Yesu kama Mfalme na Bwana wa wote.

• Kwa ajili ya wema na utukufu wa upendo wa kifalme wa Kristo kupatikana na wengi kotekote katika miji yote.

• Kwa ajili ya Kristo ili waumini waishi katika miji ambayo penyo za baraka bado hazijatokea. Omba kwamba kwa uvumilivu watafukuzia  baraka zilizoahidiwa za ufalme wa Kristo katika mahali pagumu. 

• Kwamba nguvu za upendo wa Kristo zitaleta mageuzi ya kudumu kotekote katika jumuiya zote.
“Ikiwa watu wangu...”          — 2 Nyakati 7:14
Jiandaeni kukutana na Mungu kama watu wake: Jitoeni kwa Mungu kama watumishi wake wapendwao, walionunuliwa kwa kifo cha Yesu. Jibu wito wake ili kumtumikia pamoja na wengine. Omba kwa ajili ya wengine wengi ili wakusanyike mbele zake kama familia, kama makanisa, na kama watu wamoja wa mataifa yote.
“...na kuyanena mambo yaliyouhusu ufalme wa Mungu....
Aliwaagiza...
wangoje kile ambacho Baba aliahidi.” 

              — Mdo 1:3-4 (NASB)
SIKU YA PILI   Ijumaa Mei 2

Kuongezeka katika MAOMBI YA PAMOJA

Kwa ajili ya nyendo stahmilivu za maombi ya pamoja
Kuhusu: uduni wa maombi, vitendo vya mizungu, tamaa ya vitu
• Kwamba Mungu atatuunganisha katika maombi na “nia moja,”  (Mdo 1:14, 2:46, 4::24), kututia nguvu ili kuomba pamoja kwa shauku kwa ajili ya utukufu wa Kristo katika ulimwengu wote.

• Kwamba Mungu atasikia na kujibu maombi ya maskini, wachanga na walio duni na atatukuzwa kwa sifa zao.

• Kwamba Roho wa Mungu atawapa msukumo na kuwatia nguvu waumini ili waombe baraka mahususi juu ya majirani na marafiki zao.

• Kwamba watu katekote katika jumuiya zetu watasukumwa ili kumlilia Mungu kwa ajili ya msaada  kama isivyopata kutokea.
“...walioitwa kwa jina langu...”          — 2 Nyakati 7:14
Kujiandaa kuishi kwa ajili ya utukufu wake: Ungama njia ambazo huenda tumeleta fedheha kwa Mungu wetu. Kataa wivu wa kijinga na tama ndogondogo. Tamani sana kwa upya utukufu wake kuwa mkuu katika nchi zetu.
“Hawa wote kwa nia moja walikuwa wakidumu kujitoa kwa maombir...”

             — Mdo 1:14 (NASB) 

SIKU YA TATU Jumamosi Mei 3

Kujazwa na ROHO MTAKATIFU

Kwa ajili ya Mungu kumimina Roho wake juu ya wote
Kuhusu: kiburi cha usomi, ukandamizaji wa kipepo, upofu wa kiroho, majonzi
•  Kwa ajili ya Mungu kumimina Roho wake juu ya kila mtu aliye hai duniani.

• Kwa ajili ya Kanisa kujazwa upya na Roho wa Mungu, kutiwa nguvu kama watumishi mashahidi wa Kristo ulimwenguni. 

• Kwa ajili ya Roho wa Mungu kumfunua Yesu kwa wale walio katika giza la kiroho.

• Kwamba Roho wa Mungu atayaamsha mataifa ili waisikie sauti yake na kuona kazi zake (Mdo 2:33).
• Kwa ajili ya wengi kuchochewa na ndoto zinazotolewa na Roho ili kumwona Yesu aliye hai na akitenda kazi katika maisha yao.
“...watajinyenyekesha...”          — 2 Nyakati 7:14
Kujitayarisha kukutana na Mungu katika uvunjifu: Mwalike Mungu ili alainishe mioyo yetu iliyokuwa migumu. 
Kubali uvunjifu wako. Penda mno ubora wa Yesu kwa kicho na mshangao mpya. 
Fanyia mazoezi unyenyekevu kwa kutafuta kwa ajili ya wengine kuheshimiwa.
“Katika siku za mwisho,’ 
Mungu anasema, ‘Nitamimina Roho yangu juu ya watu wote.’” 

                            — Mdo 2:17
SIKU YA NNE Jumapili Mei 4

Kumgeukia Mungu katika TOBA

Kwa ajili ya wengi kugeuka kutoka dhambini kwenda kwenye maisha mapya katika Kristo
Kuhusu: picha za ngono, kutawaliwa na ubaya, uasi, ufisadi
• Kwa ajili ya Kristo kukutana na watu na upendo wake wa msamaha, ili mamilioni wageuke kutoka katika dhambi zao kwa furaha ya kumfuata yeye.
• Kwamba Neno la msalaba wa Kristo uvunje mshiko wa nguvu ya dhambi ili wengi wapate tumaini kwa ajili ya dhambi zao “kufutwa” (Mdo 3:19).
• Kwamba Mungu awabariki watu wake kwa kuwasaidia kuwa wa kwanza kugeuka “kutoka kwenye njia zao mbaya” (Mdo 3:26) ili  nyendo kuu za toba zipate kupita kwa nguvu katika jumuiya zote.

• Kwamba nyendo za toba zitaleta “nyakati za kuburudishwa” (Mdo 3:19) ili wanaume, wanawake na watoto wapate uzoefu wa uwepo wa Mungu.
“...na kuomba...”          — 2 Nyakati 7:14
Kujitayarisha kuomba zaidi ya nafsi zetu: Mimina moyo wako mbele za Mungu. Mshukuru kwa ajili ya kile alichokifanya tayari. Inua mizigo ya wengine, ukiruhusu moyo wako kusukumwa kupaza sauti kwa ajili ya mahitaji makubwa ya jumuiya na nchi yako. 

“Tubuni basi, mrejee kwa Mungu, ili dhambi zenu zifutwe,zipate kuja nyakati za kuburudishwa kutoka kwa Bwana.”

                          — Mdo 3:19
SIKU YA TANO Jumatatu Mei 5

Kufukuzia AMANI YA KRISTO

Kwa ajili ya mahusiano kugeuzwa
Kuhusu: ubaguzi wa kimbari, umaskini, vurugu, uhalifu
• Kwamba upatanisho kati ya makanisa utaondoa faraka na uadui, kuonyesha dalili ya mahusiano kati ya Wakristo kwa upendo, furaha, umoja na ukunjufu wa moyo.

• Kwa ajili ya Kristo kutembea kwa nguvu na kwa dhahiri kiasi kwamba watu wake, pamoja na ulimwengu unaotazama “wajazwe na mshangao” (Mdo 2:43).

• Kwa ajili ya watu wa Mungu kugeuka kutoka kwenye ulafi na tama za ulimwengu na kuwa wakarimu kupita wakati wo wote ule.

• Kwa ajili ya Mungu kuingilia kati katika vita, nguvu za kiroho za uovu zinazozuia, kushinda ugaidi na kulinda maisha ya wale wanaoteseka.

• Kwa ajili ya Mungu kuwatumia Wakristo ili kusaidia watu kutoka kwenye ukandamizaji wa nguvu kuu.
“...na kuutafuta uso wangu...”          — 2 Nyakati 7:14
Kujitayarisha kuutafuta uso wa Mungu: Weka shauku za moyo wako zaidi ya mahitaji yako mwenyewe. Njoo karibu na Mungu ili kumjua yeye na kujulikana naye. Tulia mbele zake. 
Sema naye kwa kujiamini na kusikiliza kwa makini, kama vile uko uso kwa uso na Yesu.

“Waumini wote walikuwa pamojar…Walimega mkate katika nyumba zao na walikula pamoja kwa mioyo mikunjufu na ya kweli, wakimtukuza Mungu na kufurahia upendeleo wa watu wote...”

        — Mdo 2:44-47

SIKU YA SITA Jumanne Mei 6

Kutia nguvu KIZAZI KINACHOKUJA

Kwa ajili ya kusudi la Mungu kwa familia na watoto
Kuhusu: nyumba zilizovunjika, upotovu wa ngono, unyonyaji wa watoto, kutoa mimba
• Kwa ajili ya Kristo kutia nguvu ndoa na nyumba.

• Kwa ajili ya vijana kumfuata Kristo mapema katika maisha, wakimtumikia kwa maisha dumu ya kujitoa.

• Kwamba kwa ujasiri Wakristo waonyeshe upendo wa familia ya Mungu kwa yatima, wajane, wasio na utetezi na wasio na nyumba.

• Kwa ajili ya Wakristo kueneza upendo wa Mungu wa ubaba kwa mamilioni ya watoto walioachwa yatima na vita na gonjwa la mlipuko la UKIMWI.

• Kwa ajili ya Mungu kutia nguvu kizazi kijacho ili kutimiza ahadi zake kotekote duniani.
“...na kuacha njia zao mbaya...”          — 2 Nyakati 7:14
Kujitayarisha kutubu: Tafuta zaidi kuliko maungamo ya maneno matupu. Badala yake, mwombe Mungu akupe nguvu ya kugeuka kutoka katika dokezo lo lote la uovu na kuacha njia yo yote ya kuumiza. Mungu na auinue moyo wako kwa tumaini ambalo litaleta mabadiliko ya kudumu kotekote katika jumuiya na mahusiano yako.
“Kwa kuwa ahadi hii ni kwa ajili yenu na watoto wenu...”

               — Mdo 2:39 (NASB)
SIKU YA SABA Jumatano Mei 7

Kuvumisha WITO WA MUNGU

Kwa ajili ya mataifa kusikia sauti ya Mungu
Kuhusu: watu wasiofikiwa, ibada ya sanamu, kutokuamini, kutokujua kusoma na kuandika
• Kwa ajili ya Neno la Mungu kutangazwa kwa watu wa kila lugha, kabila na taifa (Mdo 1:8, 2:5).

• Kwa ajili ya watu wote kusikia juu ya “matendo makuu ya Mungu” kwa maneno ya lugha yao wenyewe na njia za tamaduni zao wenyewe (Mdo 2:11). 

• Kwa ajili ya Kristo kufuatwa katika kila watu, hasa kati ya maelfu ya vikundi vya watu wasiofikiwa ambao bado wanakosa makanisa yaliyo hai, yanayokua na kujizidisha.

• Kwa ajili ya Biblia kutafsiriwa kwa  ajili ya maelfu ya vikundi vya watu wasiokuwa na hata mstari mmoja katika lugha yao wenyewe.

• Kwamba Mungu angewaita wengi kwake mwenyewe (Mdo 2::39) ambao watamwita ili waokolewe (Mdo 2:21).
“...basi nitasikia toka mbinguni na nitawasamehe dhambi yao...”          — 2 Nyakati 7:14

Kujitayarisha kuungama: Mfungulie Kristo maisha yako. Kiri dhambi yako mbele ya mbingu iliyofunguka. Ungama udhalimu wako kwa wale ambao unaweza kuwa umewadhuru. Mwombe Mungu akuweke wewe na wengine huru kutoka katika mzigo wa hatia ya dhambi na nguvu ya utumwa wa dhambi.

“...na kwa wote

 walio mbali, na kwa wote watakaoitwa 

na Bwana Mungu wetu

 wamjie.”

· Mdo 2:39 (NASB)
SIKU YA NANE Alhamisi Mei 8

Kuteseka kwa nguvu kwa ajili ya 




    UTUKUFU WA YESU

Kwa ajili ya ujasiri wa uaminifu wa watu wake
Kuhusu: mateso, udhalimu, ugaidi
• Kwamba wale wanaokabiliana na upinzani kwa sababu wanamtumikia Kristo wataitikia kwa tabia ya Yesu ya upole na ujasiri (Mdo 4:13).

• Kwa ajili ya Wakristo wanaoteseka kwa ajili ya jina la Kristo ili wawe na nguvu katika furaha na imani.

• Kwa ajili ya Mungu kujitukuza kwa matendo yake makubwa katika sehemu ambazo anakatalliwa (Mdo 4:21).

• Kwa ajili ya viongozi na serikali zetu ili zibarikiwe.

• Kwamba viongozi wa serikali wanaompinga Kristo (Mdo 4:25-27) watabarikiwa na hekima ili wasikutwe “wakipigana na Mungu”

  (Mdo 5:39).
“...na nitaiponya nchi yao...”          — 2 Nyakati 7:14
Kujitayarisha kugeuzwa: Tazamia Mungu kuleta mabadiliko makubwa kotekote katika jumuiya na nchi yako, mengine yakija polepole na mengine mara. Fanya upya tumaini lako kwa ajili ya dunia kurejezwa, jamii gonjwa kuinuliwa na mahusiano kuponywa.

“..wakifurahi kwa sababu 
wamehesabiwa  kuwa wamestahili kuaibishwa kwa ajili ya Jina hilo.”

· Mdo 5:41
SIKU YA TISA Ijumaa Mei 9

Kuleta UPONYAJI WA KRISTO

Kwa ajili yaKristo kuleta uponyaji thabiti
Kuhusu: ukosefu wa utunzaji wa kiafya, gonjwa la mlipuko la UKIMWI, uchawi, uchafuzi
• Kwamba jumuiya zitaona mkono wa Kristo ukinyoshwa, ukileta uponyaji wa kimiujiza miongoni mwa wagonjwa (Mdo 5:14-16).

• Kwamba jina la Yesu litatangazwa kwa ishara na maajabu katika uwepo wa wengi (Mdo 3:16).

• Kwa ajili ya Wakristo kutenda kwa hekima, huruma na kung’ang’ania ili  kutokomeza magonjwa. Kwa ajili ya mwisho wa UKIMWI katika kizazi chetu.

• Kwa ajili ya Wakristo kushiriki katika kutoa utunzaji wa msingi wa kiafya kwa wahitaji. Maelfu ya watoto ulimwenguni pote hufa kila siku kutokana na magonjwa yanayozuilika. 

•Kwa ajili ya watu wa Mungu kufanya kazi kwa hekima, wakimwamini Mungu kufanya kazi kwa nguvu, ili kuleta uponyaji katika nchi.
“..Sasa macho yangu yatafumbuka na masikio yangu yatasikiliza...”          — 2 Nyakati 7:15
Kujitayarisha kukutana na mkazo wa macho wa Mungu: Geuzieni mioyo yenu kwa Mungu kwa matazamio. Ruhusu moyo wako kusukumwa kwa mshangao kwamba atasikiliza kila neno lako na kutukazia macho yote kwa upendo unaotoa uzima.

“Nyosha mkono wako ili kuponya na kufanya ishara za miujiza na maajabu 

kupitia jina la Mtumishi Wako Mtakatifu Yesu.”

                       — Mdo 4:30

SIKU YA KUMI Jumamosi Mei 10

Kueneza BARAKA ZA KRISTO

Kwa ajili ya baraka zilizoahidiwa miongoni mwa watu wote
Kuhusu: njaa, vita, magenge, rushwa
• Kwa ajili ya Wakristo kwa matazamio kwamba ahadi ya kale ya baraka itatimizwa karibuni, kuleta mageuzi kwa jumuiya na nchi zao.

• Kwa ajili ya makanisa kufanya kazi pamoja kama familia moja katika jina la Yesu, akitenda kazi pamoja na Mungu ili kubadilisha maisha, miji na mataifa.

• Kwa ajili ya haki  na  uadilifu wa Mungu ili kuathiri njia za biashara na siasa, na kusafisha jamii zote kutokana na laana ya rushwa.

• Kwa ajili ya furaha ya Kristo kulipuka katika sherehe za sifa za shukurani  miongoni mwa kila kikundi cha watu duniani.
“…Nimelichagua na kulitakasa hekalu hili ili Jina Langu liwepo pale milele. 
Macho yangu na moyo wangu utakuwa pale daima.”          — 2 Nyakati 7:16

Kujitayarisha kujitakasa kama makazi yake: Mkaribishe Roho wake ili akujaze wewe na familia na marafiki zako. Mwalike Kristo afanye makazi yake kati ya watu wake, ili moyo wake ufurikishe mioyo yetu na upendo wake adhimu, ili kuleta utukufu wake kwa dunia yote.

“Alimwambia Ibrahimu, ‘ Kupitia uzao wako watu wote wa dunia watabarikiwa.’”

                   — Mdo 3:25
Siku ya Maombi ya Dunia
               Jumapili ya Pentekoste, 11 Mei
Omba na kanisa lako asubuhi ya Pentekoste 
Toa sehemu ya ibada yako ya asubuhi ya Jumapili ya Pentekoste kwa maombi ya pamoja. 
Maoni ya ubunifu yamesheheni ili kumsaidia mtu ye yote kutambua kwamba katika siku hii sote tunaomba pamoja na ulimwengu tunapouombea ulimwengu. Miongoni mwa maoni yaliyothibitishwa:

• Tangaza ukweli kwamba mamilioni katika pande zote za ulimwengu wanakusanyika kuomba kwa ajili ya utukufu wa Kristo na mageuzi ya mataifa yote.

• Soma kwa sauti  “Maombi ya Ulimwengu” kama usharika (ukurasa 12-14).

• Shirikisha taarifa ya jinsi watu walivyokuwa wakiomba wakati wa siku hizo kumi. 

• Fikiria kuunganisha ibada na makanisa mengine ya jirani. 

Kusanyikeni nyumbani au mkutane katika sehemu za hadhara za kukutanikia
Kwenye alasiri na jioni ya Penntekoste, ulimwenguni kote, Wakristo kutoka katika mikondo iliyotofautiana wanapanga kukusanyika katika nyumba zao, au mahali panapofaa, wanakutana katika viwanja vya michezo, kumbi za umma na viwanja vya wazi. Mikutano mingine itakuwa midogo. Mingine itakuwa mikubwa, lakini kila mmoja utakuwa ukiomba na maono mamoja ya toba na tumaini. Kama katika Pentekoste ya kwanza---wakati baraka za Kristo zilipodhihirishwa katika mitaa na sehemu za wazi za umma---tutamwabudu Mungu kwa wazi katika jina la Kristo na kuomba kwa ajili ya uponyaji na baraka za mataifa. Kwa kadiri inavyowezekana, tunatafuta kukusanyika katika sehemu nje na kuta za majengo ya makanisa yetu. 

• Saidia kuratibu kusanyiko katika mji wako. Shauriana na mchungaji wako na viongozi wengine wa mahali pamoja wanaoaminiwa. Tafuta usaidizi rahisi uliothibitishwa ili kuratibu ukubwa wo wote wa kusanyiko kwenye  www.globaldayofprayer.com.
• Sio makusanyiko yote yatakuwa makubwa. Wengi wanaunganika katika vikundi vidogo nyumbani au katika sehemu za umma katika jumuiya zao. Kama makusanyiko makubwa hayapangwi, kwa nini usikaribishe kusanyiko la maombi nyumbani kwako?  

Omba kwa sauti moja: Maombi kwa ajili ya Ulimwengu
Maombi yafuatayo yametayarishwa na wanachama wa Baraza la Maombi la Kimataifa. Yametafsiriwa kwenye lugha nyingi, mengi yanapatikana kwenye www.globaldayofprayer.com. 
Maombi hayo yasomwe kwa pamoja katika kila kusanyiko la Siku ya Maombi ya Dunia.
Maombi ya Ulimwengu
“Wakampazia Mungu sauti zao kwa moyo mmoja…” –Mdo 4:24

Mwenyeze Mungu – Baba, Mwana, na Roho Mtakatifu,

Pamoja na waumini ulimwenguni mwote, 

Tunakusanyika leo ili kulitukuza Jina Lako.

Wewe ni Muumba wa mbingu na nchi.

Hakuna kama Wewe, mtakatifu na mwenye haki katika njia zako zote.

Tunatii mamlaka Yako kama Mfalme wa ulimwengu.

Tunaomba kwa sauti moja ili kukuadhimisha katika mioyo yetu na kukuheshimu mbele ya ulimwengu.

Usharika:
Bwana Mungu,  Ndiwe peke yako unayestahili sifa na kuabudiwa.
Baba Yetu wa Mbinguni, 

Asante kwa kuupenda ulimwengu upeo.

Ulimtoa Mwanao wa pekee, Yesu Kristo, 


Ili afe msalabani kwa ajili ya dhambi zetu

Ili tuweze kupatanishwa na Wewe.

Tunashukuru kukuita Wewe Baba na sisi kuitwa wanao. 

Hakuna kitakachotutenga na upendo Wako.

Usharika:
Asante Baba, kwa ajili ya kutupanga kwenye familia Yako kwa sababu ya Yesu Kristo Mwokozi wetu.
Bwana Yesu Kristo, 

Wewe peke yako ndiwe unayestahili kufungua hati ya kuvingirisha ya historia,


Kwa kuwa ulichinjwa na umetukomboa kwenda kwa Baba kwa damu Yako.

Tunakiri kwamba Wewe ni Kichwa cha Kanisa

na Bwana wa mbingu na nchi.

Watu kutoka katika kila kabila na lugha na wawe wafuasi Wako

Ili baraka Zako zilete mageuzi miongoni mwa watu wote.

Ufalme wako na uanzishwe katika kila taifa la ulimwengu 


Ili serikali zitawale kwa haki na uadilifu.

Na Jina Lako liwe kuu, kutoka mawio ya jua hadi machweo yake.

Usharika:
Yesu Kristo, Wewe ni Mwokozi wa Ulimwengu na Bwana wa wote. 
Baba wa rehema na neema,

Tunatambua kwamba tumetenda dhambi

na kwamba ulimwengu umeshikwa na nguvu ya dhambi.

Mioyo yetu inahuzunishwa na udhalimu, chuki na vurugu.

Tunafedheheshwa  kwa ukandamizaji, ubaguzi wa kimbari na umwagaji damu katika nchi yetu.

Tunaombolezea upotevu wote wa maisha katika mauaji, vita na ugaidi. 

Nyumba zetu zimevunjika na makanisa yetu yamefarakana kwa uasi na kiburi. 

Maisha yetu yamechafuliwa kwa ubinafsi, ulafi, ibada ya sanamu, na dhambi ya ngono. 

Tumeuhuzunisha moyo Wako na kuliletea Jina Lako fedheha.

Uturehemu tunapotubu kwa mioyo yetu yote.

Usahrika:
Mungu wa rehema, samehe dhambi zetu. 

Mimina neema Yako na uiponye nchi yetu. 
Roho wa Mungu aishiye, 

Mbali na Wewe, hatuwezi kufanya kitu.

Geuza Kanisa Lako liwe kwenye sura ya Yesu Kristo.

Achilia nguvu Yako ili ilete uponyaji kwa wagonjwa, 


uhuru kwa waliokandamizwa na faraja kwa wale wanaoomboleza. 

Mimina upendo wako kwenye mioyo yetu na utujaze na huruma 


ili kujibu wito wa wasio na nyumba na wenye njaa na uwaambate yatima, wajane na wazee katika utunzaji wako.

Tupe hekima na umaizi kwa ajili ya matatizo changamani tunayokabiliana nayo leo.

Utusaidie kutumia rasilimali za dunia kwa ajili ya ustawi wa wote.

Usharika:
Roho Mtakatifu, tunahitaji faraja na uongozi wako. Geuza mioyo yetu.
Bwana Yesu Kristo, 

Kwa sababu ulikufa, bali sasa umefufuka, 


na Baba amekupa Jina lipitalo majina yote,


utashinda nguvu zote za uovu.

Bomoa ngome na itikadi ambazo zinazuia maarifa ya Mungu.

Ondoa utaji wa giza linalofunika watu.

Zuia uovu ambao unakuza vurugu  na kifo.

Leta ukombozi kutokana na ukandamizaji wa kipepo.

Vunja mshiko wa utumwa, uonevu na ugonjwa.

Tujaze na ujasiri ili tulihubiri neno Lako bila hofu,


na kufanya maombezi kwa ajili ya waaminifu waliopotea.

Usharika:
Mwenyezi Mungu, utuokoe na uovu.

Mfalme wa Utukufu, 

Njoo uimalize kazi Yako katika miji yetu, watu wetu na mataifa yetu.

Tunapaza sauti zetu kwa pamoja na waumini kutoka Afrika na Asia, 


kutoka Mashariki ya Kati na Ulaya, kutoka Amerika ya Kaskazini na Kusini, 


na kutoka Australia na Visiwa vya Pasifiki—kwa pamoja tunalia:  

Usharika:
Inueni vichwa vyenu, Enyi malango! 




Inuliweni enyi milango ya kale ili Mfalme wa utukufu apate kuingia!
Matendo Yako yanapoongezeka kotekote duniani, 


na baraka Zako zinaposheheni kwa mataifa yote,


watakutafuta Wewe, wakiuliza, “Ni nani huyu Mfalme wa utukufu?” 

Kwa pamoja tutajibu:

Usharika:
Ni Bwana Mwenyezi! 




Amebarikiwa Yeye ajaye kwa jina la Bwana!
Njoo uijaze dunia kwa utukufu Wako kama maji yafunikavyo bahari. 

Roho na Bibi-arusi wasema:

Usharika:   Amina! Uje Bwana Yesu!
Siku Tisini za Baraka
               12 Mei hadi 9 Agosti
Kuwa Baraka ya Kristo
Siku ya Maombi ya Dunia inaweza kuwa wakati wa kichocheo. Wale wanaoomba pamoja wanaweza kuwa wale wanaohudumu pamoja, wakileta baraka za kivitendo na mageuzi kwa jumuiya zao. Kukusaidia kuota ndoto na kupanga juu ya jinsi ya unavyoweza kuwa sehemu ya jibu kwa maombi yako, chunguza “Siku 90 za Baraka” kwenye www.globaldayofprayer.com.

Dumu katika kuomba!

Nyenzo bora tatu zinapatikana kwenye www.globaldayofprayer.com ili kukusaidia kudumu kukua na kuungana katika maombi wakati wa siku zile tisini (au kabla!):
• Mwongozo wa Maombi ya Siku 90. Mwongozo wa kila siku wa kuomba kuelekea baraka za kimageuzi.

• Tafuta Uso Wake. Jifunze kujitoa mwenyewe kwa Mungu kila siku kwa saa moja ya maombi.

• Lindo la maombi la 24/7. Wengi wanazindua maombi ya 24/7 katika mitindo na njia nyingi.

Siku ya Maombi ya Dunia inapangwa kila mwaka 2010
Angalia www.globaldayofprayer.com kwa ajili ya matangazo juu ya matukio ya Siku ya Maombi ya Dunia yaliyopangwa Jumapili ya Pentekoste ya, 31 Mei 2009 na 23 Mei 2010.

